
Nunalerinermut, imminut pilersornermut, inuussutissanut, nutaaliornermullu aamma imminut
akilersinnaanermut allaavegartumik ilinniarfimmik pilersitsisogarnissaa siunertaralugu INUILI
suleqatigalugu Naalakkersuisut peqquneqarnissaannik Inatsisartut aalajangiiffigisassaattut
siunnersuut. Pilersitsinissap killiffia kingusinnerpaamik UPA2026-imi sagqummiunneqassaaq.

(Inatsisartunut ilaasortaq Mariane Paviasen Jensen, Inuit Ataqatigiit)

Najukkani nerisassiarineqartut akiisa appartinneqarnissaannut, taamaalillunilu nunatsinni
tunisassiarinegartut piumaneqarnerulernissaannut, naalakkersuinikkut sakkussaasinnaasut
pillugit nassuiaasiornissamik Naalakkersuisut peqquneqarnissaannik Inatsisartut
aalajangiiffigisassaattut siunnersuut. Nassuiaat kingusinnerpaamik UKA2026-p
aallartinnginnerani sagqqummiunneqarsimassaaq.

(Inatsisartunut llaasortaq, Mariane Paviasen Jensen, Inuit Ataqatigiit)

Siumumiit qutsavigissavarput siunnersuuteqartoq, Inatsisartut ilaasortag Mariane Paviasen, Inuit
Ataqgatigiinneersoq, siunnersuutit pillugit — tassalu nunalerinermut tunngasunik il.il.
aallaaveqartumik ilinniarfimmik pilersitsinissamik siunnersuut, kiisalu nunatsinni niogqutissanik
akikillisaallunilu nammineq tunisassianik atuinerunissaq anguniarlugu suliniuteqartoqarnissaa
pillugit.

Siumup siunnersuutit taakku marluk tapersersorpai, tassami nammineersinnaanerulernissamut,
ilinniarfinnut periarfissat amerlanerulersinnissaanut aammalu nunatsinni inuussutissarsiornermik
nukittorsaanissamut iluaqutaassasut Siumup qularutiginngimmagu. Siunnersuutit taakku marluk
iluagutaassapput nunatsinni imminut napatinnerulernissamut aammalu piujuartitsinerusumik
ineriartortitsinissamut.

Aningaasanut inatsisissamut tunngatillugu oqallikkatta Siumup ogaatigaa, ilaqutariit amerlanerit
ilungersunartumik suliassaqaleggasut, tassami nerisassat, ikummatissat aammalu ulluinnarni
pisariagartitat akii gaffasinnerulersimammata. Tamannalumi aamma Aningaasagarnermut
Akileraartarnermullu Naalakkersuisup augustimi sagqummiussaani ersarippog. Siumumiilli
arajutsisimanngilarput Naalakkersuisut siulittaasuata Aningaasagarnermut Naalakkersuisup

sagqummiussinerata kinguninngua ingerlatseqatigiiffik KNI-mut ataatsimeersuarnissamut
iseriartornermini fb-mi imak ersaritsigisumik allammat. Niogqutissat akisuallaarput akit
appasinnerusariagarput. Sagqummiussaqg assaa nuanneq. Innuttaasorpassuillu like-errapput
Naalakkersuisut siulittaasuallu nersualaarujussuarlugu. Tamanna immini taamaalli tamanna
siunertaasimappat. Kisianni aningaasanut inatsimmi akinik appaanissamut ersittogannginnera
maluginiarsimagatsigu, ersarissumik Naalakkersuisut piviusumik eqqgortumillu
sagqummiussisarnissaat pingaarutilerujuussuummat. Nuannareqqusaarneq ginegqusaarnermi
annerpaamik pisarmat maannalu sulineq piviusumik akisussaassusilimmillu ingerlannissaa
ersarissumik apuussukupparput.

Naalakkersuisoogatigiit siuliisa aamma illuatungiliuttuusimasut siunnersuutaat akinik
appaanissamik imallit arlallit, ilalerlugit akitsuutinik gaffaasogannginnissaa suliarinegarsimasoq
maanna tamanna nangittumik anguniarnissaa Siumup sulissutigissavaa, naak suli
isumagqartitsiniaasogaraluartoq Naalakkersuisooqatigiissimasut akinik gaffaasarsimasut.

Politikeritut ataatsimoorullutik akisussaaffegarput innuttaasut pisisinnaassusaat sutisut tamatigut
pitsanngorsarnissaa anguniartuassallutigu, aammalu innuttaasut aningaasanik annaasagaqqunagit
sapinngisarput tamaat suliniutegarnissatsinnut.

Pisariagarpoq suliniuteqartoqarnissaa - aningaasartuutinik gqaffakkiartuaartunik sapinngisamik
pinngitsoortitsiniarnissaq anguniarlugu, aammalu inatsisiliornikkut periarfissat misissorlugit
sulinissamut. Pingaartumik akissarsiaggortuujunngitsut tapersersorneqgassapput, aammalu
nunatsinni tunisassiorneq nukittorsarneqgassaaq, taamaalilluni eqqussugassanik pisariaqartitsineq
annikinnerulertinniarlugu. Inuit tamarmik pisinnaatitaaffeqarput pisariagartitaminnik
inorsartinneqannginnissaminnut.

Tassa ersarissumik uteqqgissavarput Siumup pingaartutut isigaa, Naalakkersuisut akinik
apparsaaniarlutik suliniutegarnerat nanginneqassasoq, soorlu Naalakkersuisut siulii taamak
ingerlatsisimasut. Siumup isiginiarpaa, maanna Aningaasanut inatsisissatut siunnersuut
sagqummiunnegarsimasogq, suli ersarissunik iliuuseqartogarnissaanik ogariartuuteganngimmat.

Taamaammat ganoq pilersornerulernissarput erseqqgissumik politikikkut anguniagaqarfigissallugu
pingaarpog, aamma nammineq tunisassiorneq periusissiagarnermi gitiulluni inissisimasariaqartoq
Siumut isumagarpoq. Tassami anguniagaqarluarnikkut sumiiffinni tunisassiat
akikinnerulersinneqarsinnaapput, aammalu nunatsinni tunisassiat
unammillersinnaanerulersinnaapput.

Naalakkersuisut allannguutissatut siunnersuutaat Siumup taperserpaa, politikikkut suliniarneq
agqutigalugu akikillisaataasinnaasut aammalu nammineq tunisassiornermik
annertusisitsisinnaasut ilanngunneqarpata pitsaassuussammat. Siumumiilli aamma isumagarpugut
niogqutissat akiisa misissuiffiginissaat pisariagartoq. Taamaasilluni nunaqarfinni illogarfissuarmut

sanilliullugit akitigut assigiinngissutaat tigussaasumik Inatsisartuni inuiagatigiinnilu
ilisimasaqarfiginegarnerulernissaa pingaarutegarmat.

Siunnersuuteqartup saggummiussai siunertaalu taperserlugit, suliassaq Aalisarnermut,
Piniarnermut Nunalerinermullu Ataatsimiititaliamut ingerlateqqipparput.

Siumup upperaa siunnersuutit taakku marluk iluagutaassasut, aamma nunatsinni
pilersornerulernermut aningaasarsiornikkullu patajaannerulersitsissasut.

Erik Jensen
Siumut



